
Gömrük ödənişlərini özün hesabla elektron xidməti 

 

 Bu elektron xidmət ölkə ərazisinə idxal olunan mal və nəqliyyat vasitələrinə 

tətbiq edilən gömrük ödənişlərinin hesablanması üçündür. 

 

 Qeyd edək ki, “Gömrük ödənişlərini özün hesabla” xidmətinə giriş  üçün 

“Asan Login” tələb edilmir. Portala daxil olmaqla birbaşa xidmətdən 

yararlana bilərsiniz. Bu xidmətə 3 üsulla daxil olmaq mümkündür: (Şəkil 1) 

 

 “Əsas Xidmətlər” menyusundan  

 Fiziki şəxslər üçün; 

 XİF iştirakçıları üçün;  

 Qeydiyyatsız xidmətlər bölməsini seçməklə.  

 

 
Şəkil 1. 

Şəkil 2. 

 

 “Gömrük ödənişlərini özün hesabla” xidmətinə daxil olduqda “Nəqliyyat 

vasitəsi” və “Digər mallar” seçimləri qarşınıza çıxacaq. “Nəqliyyat vasitəsİ” 

seçimi üzrə nəqliyyat vasitələri barədə məlumatları aşağıdakı qaydada 

doldurulmalıdır. ( Şəkil 2) 

 

 “Nəqliyyat vasitəsinin növü” alt bölməsində “Mink-avtomobili” seçimi 

edilməlidir. – (1) 

 “Mühərrikin növü” alt bölməsində mühərrikin yanacaq növünə uyğun 

müvafiq (benzin, dizel, qaz, hibrid-benzin, hibrid-dizel, elektrik) seçimlərdən 

biri edilməlidir. – (2) 

 “İnvoys dəyəri (USD)” alt bölməsində avtomobilin invoys dəyəri, “Nəqliyyat 

xərci (USD)” alt bölməsində isə daşınma xərci ABŞ dolları ekvivalentində 

qeyd olunmalıdır. – (3) 

 “Digər xərclər” alt bölməsində daşıma xərci istisna olmaqla digər bütün 

xərclər qeyd edilməlidir. Həmçinin, “Mühərrikin həcmi” alt bölməsində 

mühərrikin həcmi “smᶟ”  ölçü vahidi ilə qeyd olunmalıdır. – (4) 

 “İstehsal tarixi” alt bölməsində avtomobilin texniki sənədində göstərilən 

istehsal tarixi qeyd edilir. – (5) 



 

3 
 

“E.CUSTOMS.GOV.AZ” PORTALININ İSTİFADƏ TƏLİMATI 

 “Mənşə (istehsal) ölkəsi və göndərən ölkə haqqında” alt bölməsində 

avtomobil Azad Ticarət Sazişinə daxil olan ölkədə istehsal olunduğu və həmin 

ölkədən idxal edildiyi zaman “Azad ticarət sazişi bağlanan ölkədə istehsal 

olunub və oradan gətirilir” seçimi edilməlidir. Əks halda “Digər ölkələr” 

sahəsi seçilir. – (6) 

 Nəqliyyat vasitəsinin məlumatları daxil edildikdən sonra “Hesabla” düyməsi 

sıxılmalıdır. “Təmizlə” düyməsini sıxmaqla məlumatları sıfırlaya bilərsiniz. – 

(7) 

 Keçid linklərinə daxil olmaqla qanunvericilik aktları və azad ticarət sazişi 

bağlanan ölkələrdə istehsal olunmuş nəqliyyat vasitələrinə dair azadolmalar 

barədə məlumat ala bilərsiniz.– (8) 

 Məlumatlar daxil edildikdən sonra “Hesabla” düyməsini sıxmaqla sağ 

pəncərədə ödənilməli olan gömrük ödənişləri barədə məlumat ala bilərsiniz. 

Həmçinin, burada ödənilməli olan gömrük ödənişlərinin toplam məbləği əks 

olunur – (9) 

  Gömrük ödənişlərinin əks olunduğu sahədə “Keçid edin” yazısına sıxmaqla 

nəqliyyat vasitəsinə dair tətbiq olunan gömrük ödənişlərinin hesablanma 

qaydası ilə tanış ola bilərsiniz. – (10) 

 “Gömrük ödənişlərini özün hesabla” xidmətinin  “API”ları vasitəsilə, xidməti 

fərqli portallara inteqrasiya edə bilərsiniz. – (11) 

 

 QEYD: – ikonu üzərinə mausun düyməsini yaxınlaşdırmaqla azad ticarət sazişi 

bağlanmış ölkələrin siyahısını görə bilərsiniz. Qeyd olunan ölkələrdən nəqliyyat 

vasitələrinin idxalı zamanı idxal gömrük rüsumu ödəniş növü hesablanmır. 

 Şəkil 3. 

 

 “Digər mallar” seçimi üzrə məlumatlar aşağıdakı qaydada doldurulmalıdır. 

(Şəkil 3) 

 

 “Malın XİF MN kodu” alt bölməsində malın xarici iqtisadi  fəaliyyətin mal 

nomenklaturası (XİF MN) üzrə kodu daxil edilir. Bu alt bölmədə kodlara 

uyğun malların təsnifatı açıq şəkildə göstərilir. – (1) 

 “Prosedur” alt bölməsində malın idxal və ya ixrac olunmasına dair seçim 

edilməlidir. – (2) 

 “Malın adı” alt bölməsində malın XİF MN koduna uyğun adı avtomatlaşdırılmış 

qaydada sistem tərəfindən doldurulur. – (3) 

 “İnvoys dəyəri (USD)” alt bölməsində malın ABŞ dolları ekvivalentində invoys 

dəyəri daxil edilir. – (4) 

 “Nəqliyyat xərci (USD)” alt bölməsində malın nəqliyyat xərci ABŞ dolları 

ekvivalentində qeyd olunmalıdır. Həmçinin, “Digər xərclər” alt bölməsində 

malın daşınmasına çəkilən bütün xərclər qeyd edilməlidir. – (5) 

 Malın mənşə ölkəsi və idxal olunduğu ölkə Azad Ticarət Sazişinə daxildirsə, 

bu halda “Azad ticarət sazişi bağlanan ölkədə istehsal olunub və oradan 

gətirilir” seçimi edilməlidir, əks halda heç bir seçim edilməməlidir. – (6) 



 

5 
 

“E.CUSTOMS.GOV.AZ” PORTALININ İSTİFADƏ TƏLİMATI 

 “İmtiyaz” alt bölməsində mala tətbiq olunacaq hər hansı imtiyaz və ya 

güzəştlər varsa müvafiq seçimlər edilməlidir. – (7) 

  Mal barədə məlumatlar daxil edildikdən sonra “Hesabla” düyməsi 

sıxılmalıdır. Həmçinin “Təmizlə” düyməsini sıxmaqla məlumtaları sıfırlaya 

bilərsiniz. – (8) 

 Məlumatlar daxil edildikdən sonra “Hesabla” düyməsini sıxmaqla sağ 

pəncərədə ödənilməli olan gömrük ödənişləri barədə məlumat ala bilərsiniz. 

Həmçinin burada ödənilməli olan gömrük ödənişlərinin toplam məbləği əks 

olunur – (9).  

 “Gömrük ödənişlərini özün hesabla” xidmətinin  “API”ları vasitəsilə, xidməti 

fərqli portallara inteqrasiya edə bilərsiniz. – (11) 

 

 QEYD: Gömrük ödənişləri daxil edilmiş ilkin məlumatlar əsasında hesablanmışdır. 

Malların rəsmiləşdirilməsi zamanı gömrük dəyərinin müəyyənləşdirilməsi 

üsulundan asılı olaraq toplam gömrük ödənişlərində fərqlər yarana bilər. 

 

 

 Nəqliyyat vasitəsinin gömrük rəsmiləşdirilməsi üçün tətbiq olunan 

gömrük ödənişləri qanunvericilik aktlarında nəzərdə tutulan aşağıdakı 

qaydalara uyğun hesablanır. ( Şəkil 2) 

 

 İdxal gömrük rüsumu – nəqliyyat vasitəsinin istehsal ilindən və mühərrik 

həcmindən aslı olaraq hesablanır. 

 ƏDV – azadolmalar nəzərdə tutulan nəqliyyat vasitələrindən 0%, digər 

nəqliyyat vasitələrindən isə 18% əlavə dəyər vergisi tutulur. 

 Gömrük yığımları –  nəqliyyat vasitələrinin gömrük dəyərinə müvafiq olaraq  

aşağıdakı məbləğlərdə yığımlar alınır. 

 1 000 manatadək olduqda 15 manat; 

 1 000 manatdan yuxarı və 10 000 manatadək olduqda 60 manat; 

 10 000 manatdan yuxarı və 50 000 manatadək olduqda 120 manat; 

 50 000 manatdan yuxarı və 100 000 manatadək olduqda 200 manat;  

 100 000 manatdan yuxarı və 500 000 manatadək olduqda 300 manat; 

 500 000 manatdan yuxarı və 1 000 000 manatadək olduqda 600 manat; 

 1 000 000 manatdan yuxarı olduqda 1000 manat.  

 

 Aksiz vergisi – nəqliyyat vasitələrinin mühərrikinin həcminə mütənasib 

olaraq tətbiq edilən aksiz dərəcələri: 

MİNİK AVTOMOBİLLƏRİ 

2000 sm3  -dək olduqda hər 1 sm³ - 0,3 manat 

3000 sm³-dək olduqda 600 manat + 2001-3000 sm³ hissəsi üçün hər 1 sm³ 

görə - 5 manat 

4000 sm³-dək olduqda 5600 manat + 3001-4000 sm³ hissəsi üçün hər 1 

sm³ görə - 13 manat 

5000 sm³-dək olduqda 18600 manat + 4001-5000 sm³ hissəsi üçün hər 1 

sm³ görə - 35 manat 

5000 sm³-dək olduqda 53600 manat + 5000 sm³ -dən çox hissəsi üçün hər 

sm³ görə - 70 manat 

3000 sm³-dən  çox və istehsal tarixi 3 ildən artıq olan  minik avtomobillərinə görə: 

4000 sm³-dək olduqda 5600 manat + 3001-4000 sm³ hissəsi üçün hər 1 

sm³ görə - 15 manat 

5000 sm³-dək olduqda 20600 manat + 4001-5000 sm³ hissəsi üçün hər 1 

sm³ görə - 40 manat 

5000 sm³-dək olduqda 60600 manat + 5000 sm³ -dən çox hissəsi üçün hər 

sm³ görə - 80 manat 

AVTOBUSLAR 

4000 sm³-dək olduqda hər 1 sm³ - 2,0 manat 

6000 sm³-dək olduqda 8000 manat + 4001 - 6000 sm³ hissəsi üçün hər 1 

sm³ görə - 4 manat 

8000 sm³-dək olduqda 16000 manat + 6001 - 8000 sm³ hissəsi üçün hər 1 

sm³ görə - 6 manat 

10.000 sm³-dək olduqda 28000 manat + 8001 - 10000 sm³ hissəsi üçün hər 

1 sm³ görə - 8 manat 

10.000 sm³-dən çox olduqda 44000 manat + 10000 sm³-dən çox hissəsi üçün 

hər sm³ görə - 10 manat 

 

 

 Vəsiqə haqqı – Azərbaycan Respublikasının gömrük ərazisinə gətirilən, o 

cümlədən müvəqqəti gətirilən nəqliyyat vasitələrinin qeydə alınması üçün 

vəsiqə verilməsinə görə aşağıdakı məbləğdə gömrük yığımları alınır: 

 yük və minik avtomobilləri, mikroavtobus və avtobuslar üçün - 30 manat; 

 digər avtonəqliyyat vasitələri üçün - 25 manat 

 Elektron gömrük xidmət haqqı – malların və nəqliyyat vasitələrinin müvafiq 

gömrük proseduru altında tam yerləşdirilməsini nəzərdə tutan bütün növ 

gömrük bəyannamələrinin hər vərəqi üçün elektron gömrük xidmətinin 

göstərilməsinə görə 30 manat məbləğində gömrük yığımı alınır. 

 

 Elektron gömrük xidməti üzrə ƏDV – nəqliyyat vasitələrinin gömrük 

rəsmiləşdirilməsinə dair göstərilən elektron xidmətlər üçün 18% əlavə dəyər 

vergisi tutulur. 

 

 

 

 

 

 

 

 

 

 

 

 

 


